
 

 

Kauli ya Wito 

Kuwawezesha wanafunzi kufikia mafanikio katika jamii ya kimataifa kwa kutekeleza mtaala madhubuti na wenye ufanisi kwa usahih i 
 

  

 

Notisi ya Taarifa za Saraka 
 
 
Dayton Public School District hulinda rekodi za kielimu za mwanafunzi kwa usiri. 
Rekodi hazitatolewa kwa wahusika wengine bila idhini ya awali ya maandishi kutoka 
kwa mzazi/mlezi. Hata hivyo, sheria inaziruhusu shule kutoa “taarifa za saraka” za wanafunzi bila kuhitaji 
idhini ya awali ya maandishi kutoka kwa mzazi/mlezi.  
 
Taarifa za saraka zinajumuisha yafuatayo: 

● Jina la mwanafunzi 
● Anwani ya mwanafunzi 
● Nambari ya(za) simu 
● Tarehe ya kuzaliwa ya mwanafunzi 
● Mahali pa kuzaliwa pa mwanafunzi 
● Ushiriki katika shughuli na spoti zinazotambuliwa rasmi 
● Mafanikio, tuzo au heshima alizopata mwanafunzi 
● Uzani na urefu wa mwanafunzi (ikiwa anashiriki katika timu ya riadha) 
● Nyanja kuu ya masomo 
● Tarehe za mahudhurio (tarehe za “mwanzo” na “mwisho” wa kujiandikisha) 
● Tarehe ya kuhitimu 
● Picha na/au video za wanafunzi zinazohusiana na ushiriki wao katika matukio na shughuli za wilaya 

na shule, pamoja na picha na/au video za wanafunzi zinazohusiana na ushiriki wao katika matukio 
yaliyo wazi kwa umma, kama vile matukio ya spoti, maonyesho ya ukumbi na miradi ya uboreshaji wa 
jamii. Wanafunzi pia watapigwa picha kwa ajili ya beji ya Kitambulisho binafsi cha Mwanafunzi na kwa 
ajili ya kijitabu cha mwaka cha shule yao. (Usambazaji wa picha/video haujumuishi video za 
upelelezi). 

 
Tafadhali kumbuka: picha na/au video zinaweza kushirikiwa kwenye mitandao ya kijamii, tovuti, majarida, 
machapisho au vyombo vingine vya habari vya wilaya. Picha zinazopigwa mahususi kwa ajili ya beji ya 
kitambulisho cha mwanafunzi na picha wima zinazopigwa kwa ajili ya kijitabu cha mwaka cha shule 
zitachapishwa kwa madhumuni hayo pekee na hazitashirikiwa kwingineko.  
 
Wazazi wanaweza kuchagua kujiondoa katika kushiriki taarifa zozote za saraka ndani ya wiki mbili baada ya 
kupokea notisi hii, kwa mujibu wa sera ya wilaya.  
 
Ili kujiondoa, tafadhali jaza fomu ya kujiondoa ya mtandaoni katika https://forms.gle/FjheU1AWgCawrVXC6 
au uchanganue msimbo wa QR hapa chini. Unaweza pia kutuma barua pepe kwa 
directoryinformation@daytonpublic.com au kupiga simu kwa 937-542-3065 ikiwa una maswali yoyote. Mara 
tu unapojaza fomu hii, vipengee utakavyochagua kuondoa vitarekodiwa katika Mfumo  wa Taarifa za 
Wanafunzi (Student Information System) wa wilaya.  

